
EH Bildu Nafarroa talde parlamentarioak aurkeztutako 11-25/PES-00454 galdera idatziari dagokionez, Hezkuntzako kontseilariak honako informazio hau ematen du: 
Arte Eszenikoen arloko prestakuntza-eskaintza zabaltzeari buruz planteatutako gogoetei dagokienez, Nafarroako Gobernuko Hezkuntza Departamentuak adierazi du, sare publikoari loturik, egungo plangintzan ez dela aurreikusten prestakuntza-eskaintza berririk sartzea. Sare pribatuari dagokionez, Hezkuntza Departamentuak 2023-2027 aldirako akordio programatikoan ezarritakora mugatu behar du. Akordio horrek, konpromiso hau ezartzen du 5. atalean (Jakintza, Hezkuntza eta Aukera Berdintasuna): kontzertuen indarraldia betetzen den heinean, derrigorrezkoaren ondoko etapan itunak murrizteko aukera aztertzea eta bultzatzea. Beraz, hitzarmen berriak sortzeko edo ikastetxe pribatuekin lankidetza berriak ezartzeko muga izanen du, eta, horrenbestez, ez da izaten ahalko finantzaketarik horrelako zentroetarako. 
Ikasleei laguntza ekonomikoa emateko formulei dagokienez, badira Hezkuntza, Lanbide Heziketa eta Kirol Ministerioaren eta autonomia-erkidegoen zenbait beka eta laguntza, zeinak urtero deitzen baitira ikasturte guztietarako, irakaskuntza arautuak egiten dituzten ikasleentzat, ikastetxearen izaera edozein dela ere (publikoa edo pribatua).
Iruñean, 2026ko otsailaren 5ean
Hezkuntzako kontseilaria: Carlos Gimeno Gurpegui

